
 Армиялде ахIи-2020 

 Терроризмалде данде

ЦIумадисезул  
          гьаракь

  Ассаламу гIалайкум!

(Голос  Цумады)

Сергей Меликов - Дагъистаналъул 
цIияв нухмалъулев

РФялъул Президент Владимир Путиница 5 октябралда Да­
гъистаналъул бетIерасул ишал тIуралевлъун тIамуна Сергей 
Меликов.

Сергей Меликов гьавуна 1965 соналъул 12 сентябралда 
Орехово-Зуево шагьаралда. ЦIалана СССРалъул МВДялъул 
Ф. Дзержинскиясул цIаралда бугеб Саратовалъул тIадегIанаб 
рагъулаб БагIараб Байрахъалъулаб училищеялда, РФялъул Ра­
гъулал Къуватазул Генералияб Штабалъул Рагъулаб академиялда.

Рагъулаб цIар-генерал-полковник. 
1986-1991 соназ хъулухъ гьабуна СССРалъул МВДялъул   

структурабазда. 
1994-12014  соназ  - Россиялъул МВДялъул структурабазда.
2014-2016 соназ хIалтIана Северияб Кавказалъул федералияб 

округалда РФялъул Президентасул ихтиярал кодосев вакиллъун.
2016-2019 соназ-РФялъул миллияб гвардиялъул войскабазул 

бетIерав командующиясул тIоцевесев заместительлъун.
2019 соналъул сентябралдаса нахъа Меликов вукIана РФялъул 

Федералияб Советалда Ставрополь краялъул вакиллъун.

 -ХIабиб, улкаялдаго гIадин  нилъер 
районалдаги унеб буго армиялде гIолилал 
ахIиялъул кампания. Кин нуж  гьелде  
хIадурлъун ругел, ва кинал захIмалъаби 
дандчIвалел гьеб суалалда сверухъ?

- Армиялде гIолохъаби ритIиялъул суал  
нижее захIматаб букIинароан гьеб рахъалъ 
росдал администрациябазул  хIалтIулъ 
гIураб хIадурлъи букIарабани. ГIумру-яшав  
ва бетIербахъи гьабун район тун къватIир  
ругел  гIемерисел  призывниказ  рагъулаб 
учеталда хъвай-хъвай гьабун руго районалда. 
Гьелъ захIмалъулеб буго гьединал гIолилазул  
цIех-рех гьабизе ва гьезухъе  рагъулаб ко­
миссариаталде  ахIараб повестка кьезе. 
Масъала, Эчеда росулъ  хъвай-хъвагIай гьа­
бун буго нусидасаги цIикIкIун  призывникас,  
хIакъикъаталда,  гьезул росулъ гIумру гьабун 
вуго  вуго анцIго-анцIила щуго чи.  Нижеца 
гьединал призывниказул сияхIал   кьола  рай­
оналда бугеб  жанисел ишазул   отделалде.
Хадуб гьез гьабула гьезулгун хIалтIи.

-АхIараб заманалда рагъулаб ко-
миссариаталде вачIинчIев призывник 
тамихIалде цIалищ? РукIунищ гьединал 
хIужаби районалда?

-Призывникас  повестка къабул гьабун 
хадуб, гьениб бихьизабураб къоялъ  гьев 
рагъулаб комиссариаталде вачIинчIони,  гье­
сул материал  кьола  цIех-рех гьабизе поли­
циялде. Гьев комиссариаталде щвезавиялъул 
хIалтIиги гьез тIубала.

Кинаб бугониги гIиллаялда бан гьев 
вачIинчIони, гьес бихьизабизе ккола жин­
дирго  гIилла.

-Кин тIубалеб бугеб  гIолохъаби арми-
ялде ритIиялъе кьураб тIадкъай?

-Рагъулаб хъулухъ тIубазе хаслихъе 
ахIулел призывниказул къадар бахуна 50 
чиясде. Гьеб хIалтIи  нижеца байбихьана 
тIоцебесеб октябралда, халалъизе буго  31 
декабралде щвезегIан.  Армиялде унезул 
тIоцебесеб къокъа   регIизе буго 17 октябрал­
да.

-Армиялде ине  бокьаразе  гьабулеб ку-
мек  букIунищ нужер?

-Гьединал гIолилал нижеца ритIула Гъи­
зилюрт шагьаралда бугеб ДОСААФалда шо­
ферзаби хIадурулеб  курсазде. Жакъа къоял­
де  машина бачунев чи  гIемер хIажатав вуго 
армиялда. ЦIали тIубан    щвараб  документ  
нижехъе щун хадуб,  нижеца гьесул цIалулаго 
ккарал харжал рецIула. Гьединго гьезие рес 
кьола аскаразул тайпа тIаса  бищизеги.

-Рагъулаб  хъулухъ тIубан хадуб гье-
нирго чIезе бокьаразе кинаб  кумек  що-
леб?

-Рагъулал аскаразда чIезе бокьарасе рес 

букIуна къотIи-къайги гьабун гьенив чIезе. 
Гьелъие солдатас живго  вихьизавизе кко­
ла лъикIаб  рахъалъан. Контракт хъваразе  
армиялда чIезарун руго лъикIал шартIал: 
моцIрое харж, жанир чIезе рукъ, рес щолеб 
буго хъулухъалъул болъабаздасан борхалъу­
де рахине, пенсиялде индал  кьола мина бо­
сизе сертификатги.

-Уставалде данде кколаредухъ хьва-
диялъ нилъер гIолохъаби  тамихIалде 
цIаялъул  хIужаби рукIанищ ахирал со-
наз?

-Камуларо гьединалги. Часталъул коман­
диргун кIалъан, эбел-эмен гьанире ахIун, 
гьезулгун гара-чIвари гьабун, живго солда­
тасухъе ахIун рекъараб низамалде ккезабу­
ла гьединаб ахIвал-хIал бугони. Нижехъе  
гIемер рачIуна  нилъер гIолохъабазе  лъикIаб 
къимат кьурал баркалаялъулал  кагъталги.

-Кинал хаслъаби рукIине кколел ар-
миялде унел призывниказулъ?

-ТIоцебе, хIисаб гьабула  ригьалъул, 
машина бачине рес кьолел документазул,  
тIадегIанаб лъай, чорхол сахлъиялъул. 

-Армиялда хъулухъ гьабизе ахIиялъул 
кампаниялда хурхун ахиралда  щиб  дуца 
абилеб?

-Бокьун буго цадахъаб хIалтIиялъухъ 
полициялъул хIалтIухъабазе баркала загьир 
гьабизе. Нижер цониги хитIаб хутIуларо гьез  
жаваб  гьабичIеб. 

Эбел-инсудаги бичIчIизе ккола рагъулаб 
билет гьечIел лъимал  хIалтIудалъун хьеза­
ризеги  захIмат букIунеблъи.

Районалда унеб буго армиялде 
гIолохъаби  ахIи

1 октябралда улкаялдаго  гIадин  нилъер  районалдаги   байбихьана   рагъулаб хъулухъ 
тIубазе армиялде гIолилал ахIиялъул кампания.  Гьеб рахъалъ   районалъул рагъулаб комисса
риаталъ  гьабулеб  хIалтIул,  дандчIвалел  захIмалъабазул ва армиялда хъулухъ  гьабурал 
гIолилазе ругел ресазул бицунеб буго   нижер мухбир Заур Бадрудиновасулгун  букIараб гара-
чIвариялда  районалъул рагъулав  комиссар ХIабиб ХIабибовас. 

Агъвали росдал культураялъул  КIалгIаялда  районалъул ад­
министрациялъгун лъайкьеялъул управлениялъ гIуцIараб «ЦIу­
мада районалъул гIолилал терроризмалдегун экстремизмалде дан­
дечIарал» ахIиялда гъоркь  тIобитIана районалъул гIолилазулгун 
пресс-конференция. 

Гьенир гIахьаллъана Россиялъул лъималазул багъа-бача­
риялъул регионалияб отделениялъулгун ТОКСалъул отрядалъул 
командирасул заместитель Арсен ХIайбулаев,  районалъул имам­
забазул советалъул председатель ХIабиб МухIамадов, районалъул 
бетIерасул заместитель МухIамад ГIисаев, лъайкьеялъул управ­
лениялъул нухмалъулев Муса Гьарунов, культураялъул уп­
равлениялъул нухмалъулев МухIамад МухIамадов. 

Жидерго церерахъиназда  киназго бицана жакъасеб къоялде 
улкаялда бугеб ахIвал-хIалалъул ва терроризм гьукъизе гьаризе 
кколел тадбиразул, хасго ахирал соназ социалиял гьиназдасан 
гIолилал батIи-батIияб квешаб кверщаликье ккеялъул. Районалъул 
гIолилал ахIана жидерго парахатаб ва талихIаб гIумруялъе гIоло 
къеркьезе ва рижараб гIураб ракьгун улка бокьизеги цIунизеги. 

Данделъиялда гIолилаз  рорхана  патриотизмалдагун  коро­
навирус унтиялда хурхарал суалал  ва рехсана вакцинация тIоби­
тIиялда сверухъ  жидерго пикраби.

                                                            Зульфия Сажидова

ГIолилазулгун пресс-конференция



Дир гIумруялъул буго 83 
сон. ГьитIингоялдаса нахъе хи­
рияб буго дие авар мацI, бокьу­
ла гьеб мацIалда кучIдул хъва­
зеги ва газеталгун журналал 
цIализеги. Машгьурав шагIир 
Расул ХIамзатовас абухъе­
го кечIали щай гурин щибаб 
рагIиги хирияб буго дие авар 
мацIалъул.

1958 абилеб соналдаса нахъе 
хъвалеб буго дица  районалъул 
газета  «ЦIумадисезул гьаракь» 
(«Колхозчи»), республикаялъул 
газета «ХIакъикъат» («БагIараб 
байрахъ»), гьединго 2000-аби­
леб соналдаса нахъе «Нурул  
ислам». 2005 соналдаса нахъе 
«Ас-салам» газетаби. Жакъа 
къоялъги дица подшивкаби  гьа­

рун цIунун руго «ЦIумадисезул 
гьаракьги», «Ас-саламги». Га­
зетабазе подписка гьаби гу­
ребги, гьел цIализеги ккола. 
Районалдагун Дагъистаналдаго 
ккарал лъугьа-бахъиназул ва 
нилъерго халкъалъул гIадатияб 
гIумруялъул, гьезул къварилъи-
гIатIилъиялъул хIакъалъулъ 
кинабго лъала. ГIемерисезда 
кватIун гурого лъалел гьечIо 
хварал гьудул-гьалмагъзабазул, 
спорталъулъ рахъарал чемпио­
назул, хIакимзабазда гьоркьор 
кколел хиса-басиял хIакъалъулъ 
цIиял харбал. Дун кигIан свакан 
рокъове вачIаниги,  кьижичIого 
цIалулаан дица гьел ва  свакги  
кибе араб лъачIого чучулаан.

Дица  цIунун руго къан­
далъо цIун газетаби. Газетал 
хъвай-гуреб, лъималги хъизанги 
тIаме цIализе, гьезда  магIарул 
мацIги лъикI лъазе ва цIиял 
харбалги рагIизе. ХIурматиял 
районцоял, щиб жо кколеб 
лъагIалие подпискаялъухъ кьо­
леб 500 гъурущ? Гьеб хъва­
нин нилъ мискинлъизе гьечIо,  
«ЦIумадисезул гьаракь» газета  
хъвачIого  рукIунге. Гьеб буго 
нилъер районалъул халкъалъул 
гIумру бихьизабулеб матIу.

Дир диналъул вацал ва 
яцал, хъвай  районалъул газета!  

Гьаб ахираб заманалда нилъер лъималазда ва  гIолилазда гьор­
кьоб дагьго рагIулеб буго бацIцIадго бицунеб магIарул калам. Ки­
назго жигар бахъулеб буго гIурусалъ кIалъазе, хIатта хералцин 
гаргалел руго  лъималгун гIурус мацIалда. Лъаларо цогидаз гьелда 
щиб абилеб, амма дидаго гьеб рекъон бихьуларо.

Лъималаздаги кIудияздаги - киназдаго гIурус мацI лъай  лъикIаб 
иш буго, гьеб лъазеги ккола киназдаго, амма  магIарул кIочене тей­
ги рекъараб гьечIоха. Гьелде кIвар буссинабизе ккола рокъоб эбел 
- инсуца, школалда - учителас, лъималазул ахикь - тарбиячIужуялъ. 
Щай бегьулареб  школалда ва лъималазул ахикь   цо-цо мехалъгIаги  
магIарул мацIалда тадбирал  тIоритIизе? Ругьунлъизе ккола бер­
цинго магIарулалъ кIалъазе, цIализе ккола магIарул адабияталъул 
тIахьал, газетал, журналал.Сурукъго букIинарищ жакъа ригь арал 
гIадамал, жамагIатчагIи   жакъа магIарул районазда ва росабалъ 
гIурусалъ кIалъай?

Лъаларо, магIарул мацIалда кIалъай рогьолъун бихьулеб бати­
ла гьезда. 

Руго нилъер районалда магIарул  мацIги миллатги   бокьулел, 
гьелъул  къиматги гьабулел, авар мацIалда къватIире риччалел га­
зеталгун журналалги цIалулел, тIокIкIун магIарул мацIги лъалел 
гIадамал. Гьединазул цояв  ккола гIемерал  соназ ТIинди мухъал­
да  мугIалимлъунги хIалтIарав, районалъул ва республикаялъул 
магIарул мацIалда бахъулеб газеталъул  цевегосев гьудул ТIиндиса 
Закарьяев  Рашид. 

Районалда унеб буго  «ЦIумадисезул гьаракь» газеталъе под­
писка гьаби. Гьелда бан  Рашидица  хитIаб гьабулеб буго районцо­
язде  районалъул газета хъвайилан.

РакIалде ккола Рашидил хитIабалъул киназго рахъ  кквелин. 

                                             *  *  *

Миллат бокьулесе мацIги  бокьула

Цебе Дагъистаналъул ракь букIана питна, гъа­
ра, пасалъи, хIинкъи, хIал хъублъи жаниб бугеб улка. 
Дагъистаналъул агьлу киданиги данделъичIо цо чияс­
да мутIигIлъун, гьесул байрахъалда, гьесул цIуниялда 
гъорлъ. Дагъистаналъул щибаб росулъ рукIана 
шаригIаталда данде ккколарел хIукмаби ва законал 
гьарулел церехъабигун бутIрул. Халкъалъул  хIалги 
букIинчIо бечедазулгун зулмучагIазул зулму нахъ 
чIвазе ва гIарза гьабун цогидазухъе ине.

Масала, къват1иса чиясе налъи бугони, гьеб нахъ­
буссинабулеб бук1ун гьеч1о, жинда налъи бугев чи­
ясул росулъан чи вачIинегIан. Жиндие налъи бугев 
чиясул росулъ гьоболасухъги рещтIун, тIад вуссун 
унеб мехалъ,  гьес  гьоболасухъан бахъулеб букIун 
буго гъоркьчIелалъе жо, ва гьесда абулеб букIун  буго 
нужер росдал  пуланав чиясдаса дие налъи кколин 
абун.  Гьев чи гIарзалъ  унев вукIун вуго    жамаг1атча­
г1азухъе, цинги гьез налъулавги  ахIун,  бахъарабщи­
наб  нахъбуссинабизе тIамулев вук1ун вуго.

Цогиги, налъи бугев вачIунев вукIана  рузман 
сордоялъ жинда налъи бугесул росулъе ва рещтIунев 
вукIана  росулъ рагIи билълъанхъарав чиясухъ гьобол 
хIисабалда. ГIадамал рузманалъул какде руссараб ме­
халъ, цо чанго жамагIатчиясул хьиталги росун, гьев  
унев вукIун вуго гьоболасул рокъове. Как бан хадуб   
жидерго  хьитал ратичIез ахIи-хIур бахъидал, жиндихъ 
гьобол рещтIарас  абулеб букIун буго жиндир гьоболас 
абулеб бугин  пуланав чиясухъа жиндие налъи бугилан, 
гьес росун ратилин гьел хьиталгийилан. Гьеб мехалъ 
жамагIаталъ амру гьабулеб букIана  гьев чиясде, на­
лъиги бецIун, жидер хьитал тIадруссинареян. 

Гьаб кIиго къагIидаялъ гурони, жиндир хIакъалде 
чи щолев вукIинчIо. Гьединго кIудиял росабаз, ша­
гьараз жидеда сверухъ ругел гIисинал росабазул хал­
къалъе жидеего бокьараб зулму-хIал  гьабулеб букIана.

Гьедин букIана имам Шамил загьирлъизегIан 
ва гьес  с.т.гI.в. МухIаммад  аварагасул шаригIат 
билълъанхъизабизегIан. ШаригIаталъул  лъикIлъи  
бичIчIараб Дагъистаналъул халкъ  зулму-пасалъиял­
даса нахъчIвала   ва  шаригIаталъе мутIигIлъула. Гьеб 
ккана бищун кIудияб сабаб Имам Шамил кIудияб дара­
жаялде вахиналъе. 

Дагъистаналда рукIана  Имам Шамил  загьирлъи­
лалде цере гъазават гьарулел бодул церехъаби. Гьезда­
сан ккола гьесул заманалда гьевгун цадахъ рагъулел 
рукIарал Гьигьалъав Къадиласул МухIамад, ТIиндиса 
ГIаличул МухIамад, ЦIунтIаса Кихукьа, Силдиса 
АхIмадхан, ГIалигъалбацIил МухIамад, гьесулго 
вац СултIанахIмад, Дамадан, Бибулат ва  Гьакъоса 
НурмухIамад,  ХутIбудин… РукIана бодул церехъа­
би Шамил имам загьирлъилалде жал накълулъа­
рал: ЦIубукьиса БулуцIилав, Унсоколоса ГIусманил 
НурмухIамад ва чIегIерав ХIужу, ХарайчIиса рекъав 
Ражбадин ва Хъаба ГIалилав бикъикъи, ХъахIаб росу­
лъа Юсуп, Балахьуниса Мусал ГIадилав, КIаратIаса 
Къурбан ва гьесулго эмен Муса, Гьаквариса Бигам, 
Къедиса КIутит.

Гьел киналго рукIана кIудиял бодул церехъаби, ка­
ранда лъимал гIолел гIадин, гъазаваталда жал  гIурал. 
Ракъарал гъалбацIал чаниде гIадин, капурзабазул боде 
жал кIанцIулел. Гьединго гьел рукIана жидеца тушде­
рил (Гуржистаналъул) капурзабазда гъазаватал гьару­
лел. Чан гьез гьенисан исламалъул ракьалде боцIи бач­
чараб, гIи-боцIи, хIайванал, чуял, гьединго руччаби, 
лъимал, бахIарзал. Дагъистаналда гьел журана лъелъ 
цIам гIадин. Гьев щибав бодул цевехъанасул манакъи­
бал рицани, нилъер гьеб халалъилин   ва чIалгIилин 
абун, нилъеца нилъедаго бихьараб цо-цо жо бицун 
тела нилъеего рекIелгъеялъе букIине.

Гьижрияб тарихалъул 1242 соналъ рахъана 
чIамалазул, ункъракьалъул, тIиндалерил бодул цере­
хъаби жидерго боялгун цадахъ тушдерил  ракьалде. 
Гьеб букIана хасалил бакьулъ моцI, гIаздаца мугIрузул 
нухалги рахчараб заман, гIадамални киса, хIинчIцин 
унареб куцалъ. Гьел хасало иналъе гIиллаги букIана 
Гуржистаналдаса тушдерие кумек щвечIого  букIи. 
Рамазан моцIалъул лъабабилеб итни сордоялъ боголил 
гIужалдаса хадур гьел рещтIана тушдерил авлахъалда 
ва радал гьез гьужум гьабуна Дагалде абулеб росдаде. 
Гьеб ккола тушдерил тIоцебесеб росу. Гьебги бищунго 
мухIкан гьабураб, щулиял рорхатал хъулби жанир ру­
геб, рагъ, къварилъи ккараб мехалъ жалго жанире рус­
сине. Гьезул бахIарзал  рукIана  бацIал гIадал лебалал, 
хIетIе квер баларел,  майданалда нилъ гIадин, кьура­
балъан жал унел. Гьелдаги тIаде яргъиеги жал куцарал, 
гIуждаса гулла алхуларел.

Гьеб росдал рагIалде жал щвараб мехалъ, 
Аллагьасде  хIелун дугIа гьабизе цере рачIуна жи­
дер заманалда жал чIухIарал кIудиял гIалимзаби 
Гьигьалъа ХIажардибир, Гьаквариса Каримил вас 
ХIажияв. Цинги  гьел, гъалбацIал гIадин, Дагалда  
абулеб  росулъе жанире лъугьуна ва гьезда тIад рагъул 
цIа боркьула. Жидеда данде чIарав  чIван, лъималгун 
руччаби  асир гьарун,  кинниги гIемерисел бахIарзал 

жидерго лъимал хъизангун цадахъ щулиял хъулбузде 
жанире руссуна рогьалил хъахIлъи базегIан. Цинги 
рогьалида, гIадамасул гьумер батIа бахъизе лъа­
леб гIужалда, гьезул къватIахъ щущан бусурбабиги 
рукIадго, цойидасан киналго хъулбухъан капураз цIад 
гIадин гулла бала бусурбабазде, ва рагъул цIа боркьула. 
Гьенир чIвала бусурбабазул гIемерал бахIарзал. Гьезда 
тIад сверула рагъул гьобо, гьезул  цоял лъукъула, цоял 
риххизе, рикьизе лъугьана. Гьеб мехалъ гьезде бодул 
церехъабаз ва цогидал бахIарзаз ахIула: 

-Ле, бусурбаби, нуж хIинкъуге, рукъзабахъе жани­
ре кIанцIе, нужеца рагъул къуват загьир гьабе, жакъа 
нужее гьедин гурого хвасарлъи гьечIо,-ян. Рагъухъаби 
рукъзабахъе кIанцIула, лъукъарал къотIнор хутIула, 
гьеб хIалалда рагъ боркьула.  Бусурбабазул рагъул 
кIвахIбахъиги капурзабазул дандечIейги бихьарал бо­
дул церехъабазда  бичIчIула  цо хIилла ургъичIони, 
капуразул хъулби рахъизе бажаризе гьечIеблъи. Гьез 
хIилла ургъула, ва хъулбузда гъоркь цIаги лъун, гьел 
гьаваялде  рорхула, хадуб гьужум гьабун гьенире жа­
нире лъугьуна, цIадулъ жаниб ккараб ккун букIина 
абун, Аллагьасде таваккалги гьабун чIола. Асир гьару­
ла гьезул гIолохъаби, лъимал, руччаби. Гьедин кверде 
босула кIиго хъала. Лъабабилеб хъалаги цIаги лъун 
бухIула. Капурзабаз, жал  гьенисан рорчIунгутIи лъа­
раб мехалъ, руччаби ва  лъимал    къватIир гъола  

– Ма, бусурбабазул гьаби, кванай нужеего,- ян 
ахIдолаго. Амма жалгойин абуни, бусурбабазде дан­
де рагъула ахирисел рухIун тIагIинегIан. Цинги бу­
сурбабаз росу кверде босула, шагьидзабиги рукъула, 
лъукъарал чагIиги цо рокъоре данде гьарула. Гьезие 
кумек гьабизе ва   щвараб боцIи-давла цIунизе гьенив  
лъебергогIанасев рагъухъанги  тун, рагъухъаби уна ха­
дусеб Шанагу абулеб росулъе. Гьеб букIана гьитIинаб 
бугониги, щулаго цIунараб росу. Рагъухъаби гьеб 
росдал рагIалде щвараб мехалъ, гьезда гьеб росу ба­
тула цIакъ мухIканго сверухълъиги  къватIалги щула 
гьарун. Цинги капураз цойидасанго гьезда тIаде цIад 
гIадин гулла бала, ва гьезда ахIун гьаракь гьабула:

"Гьанже нахъе руссани, нужее кIудияб нич буго, 
нагагь нуж нижгун рагъани, нужее гIакъикъаталда 
кири буго." Бицухъе, дагIба кутаклъула, рагъул к1кIуй 
борхула, цо чанго къоялъ гьедин хутIула.   Росу бу­
сурбабаз сверун ккола, къватIиве чи виччаларо, гье­
зул боцIи бакъун хвезе  байбихьула.  Капуразе гьеб 
захIмалъула, ва гьезие бокьула гIарацги кьун бусур­
баби нахъе ритIизе. Амма рогьо - ничалдаса хIинкъун 
загьир гьабизе кIоларо. Бусурбабийин абуни, хасалил 
цIорорал къояз  ракъун, квачан, къуват тIагIун рукIана.  
Жидеца мугъ рехани, тушбабаз нахъасан рагъ бан, жал 
гъуриялда ва захIматго щвараб давла борчIиялдасаги 
хIинкъула гьел. Цинги бодул церехъабаз ва бутIруз 
гIакълуги дандбан мушаварагъ гьабула ва Гьигьалъа 
Къадиласул МухIамадил гIакълуялде руссуна. Нилъе­
ца рекъел-маслихIат гьабулеб бугиланги  абун, кверде 
росизе ругин гьелин абула гьес. Киналго гьесул  пикру­
ялда  рекъола, Гьаквариса гIалим ХIажияв Каримил вас 
хутIизегIан. Гьев рекъечIо, Къадиласул МухIамадилгун 
гьесул дагьабго дандеккунгутIи букIиналъ. Къадила­
сул МухIамадица Чадириса Зигъарил вас ГIалида абу­
на  къаси  сардилъ капурзабазухъе айилан, нижедаса 
балъго унев хIисабалда. ГIали  вукIана гьеб росдал 
агьлуялда лъалев, гьезулгун гьудул-гьалмагълъи бу­
гев, гьезда гьоркьов жив гIурав, рахьдал гIадин гьезул 
мацIги лъалев. ХIатта гьеб росдал рагIалда рагъухъаби 
щвараб мехалъ, гьез ахIун букIана, нужеда гьоркьов 
нижер Зигъарил ГIали вугищан. Ва гьес жаваб гьа­
бун букIана, гьел махсароде ккун, гьале дун нужехъе 
вачIун вугилан, бахIарай ячизе чуялги рачун, нужеца 
бахIарай къачIайилан. Гьезги жаваб гьабун букIана 
бадибчIвай гьабун, гьедин батани, мунги кванараб 
хIаччинив кIусанилан. Къадиласул МухIамадица гьев 
чиясда малъула капуразда бицинесеб хабар, ва гьев 
гьезухъе  уна малъухъе. Гьев вачIиндал капурал цIакъ 
рохула, гьесде сверухъе  руссуна кIудиял гIакълучагIи 
ва гьесулгун гьабула  кIалъай. Гьез  гьесда абула: 
"Дуда  кIоларищ гьел гIодоре риччазарун нахъе рачи­
не, нижеца дуе гIарацги кьела",-ян.   Бусурбаби жин­
да   божуларин,  гьез жив  нужер чилъун рикIкIунин 
абула гьес. Гьез гьикъула гьел рагъухъабазул ихтияр 
кодосев щивилан Къадиласул МухIамад вугин абула 
гьес. Хадубги ГIалида гьикъула гьез  жидехъан  риш­
ват къабул гьабилародай гьес рагъухъаби нахъе рачи­
налъухъ. Жинда гьеб лъаларин, жинца гьесулгун му­
шаварагь гьабилин абула ГIалица. ГIали Къадиласул 
МухIамадихъе тIадвуссун вачIуна, ва лъугьа бахъа­
рабщинаб  гьесда бицула. Къадиласул МухIамадица 
ГIали нахъеги гьезухъе витIула гьезиесеб жавабги 
малъун. ГIали гьезухъе щола,    ва  гьезда бицуна  Къа­
диласул МухIамадица жидер гьари къабул гьабунин цо 
шартIгун. Гьезда хадуб  нужеца рагъ бачIого букIине, 
магIардаса Хушет абулеб росулъе гьел раккизегIан, 
гьевгун цадахъ рукIине нужеца гьесухъе кьезе ккола 
нужер гIолохъаби. 

АхIула подписка  гьабизе  

 Гьигьалъа ИманмухIамадил 
хроникаялдаса

Росулъ  гIадлу-низам  ва жамагIаталъулгун гIолилазул  гъункигун 
цолъи гIемерисеб бараб букIуна росдал нухмалъиялда. Гьеб кинабго  
битIараб нухде ине ккани, росулъ букIине ккола гIадлу, гIадамалгун гьа­
булеб бичIчIи кьеялъул хIалтIи, гIолилазда гьоркьоб  гьудул-гьалмагълъи 
щулалъи. Гьеб рахъалъ хIалтIи лъикI гIуцIун буго ЦIумада, ЦIумада-
гIурухъ ва РичIагьанихъ росабазул бегавуласгун жамаг1аталъ. 

Ханзабазул заманалдасанго гугариялде кIвар кьолеб букIаниги, 
ахирал соназ жакъасел гIолилаз гIемер кIвар кьолеб буго футболалъе. 
Гьебги хIисабалде босун, тIатIала ункъабилеб соналъ ЦIумада росдал 
администрациялъул  бетIер Шамил ХIасановас  жинца нухмалъи гьабу­
лел росабалъ  тIоритIула футболалъул къецал. Исанаги 11 октябралда  
РичIагьанихъ тIоритIана   ЦIумада, ЦIумадагIурухъ ва РичIагьанихъ роса­
базул командабазда гьоркьор   къецал. 

ТIоцебесеб бакI ккуна цIумадагIурухъисез, кIиабилеб бакI- 
ричIагьанихъисез  ва лъабабилеб бакIалда гIей гьабуна цIумадисез. 

Лъабабго команда кIодо гьабуна грамотабаздалъун ва гIарцулал 
сайгъатаздалъун,  ахиралда гьарзаяб тепсиги гIуцIана. 

                                                                           
                                                                           Зульфия Сажидова

Росаби гъунки мурадалда

Тарих

Аллагьас  битIараб нухда тIоритIаги нуж, диналъул вацал. Нужедаго лъан букIине хъвалеб буго.

-Амма  гIарцул суал  гьес рагъухъабаздаса балъго тана. 
Гьесие бокьун буго, нуж разилъани,   живго цохIо нужехъе 
вачIине ва нужецаго  гьеб гIарацги  гIолохъабиги гьесухъе 
кьезе,-ян абуна гьезда ГIалица. Росдал гIакълучагIи гьелда 
разилъана. Къадиласул МухIамад гьезухъе уна, гьевгун 
цадахъ уна дов гьоркьоб хабар бицарав ГIали,  байрахъ ко­
доб бугев Гьигьалъа КъадимухIамадил вас ХIажимухIамад. 
Къадиласул МухIамад тIад вуссине  кватIула, аманаталъе 
гIолохъаби кьеялъул хабар капурал бутIрузулгун дан­
де бачIинчIолъиялъ. Гьезухъ балагьун чIарал бусурбаба­
зул сабру тIагIула ва хIинкъула капураз гьев ккунилан яги 
чIванилан, гьанже гьез жидергунги рагъ гьабизе бугилан, ва 
пикру гьабула жалги нахъе ун лъикIилан. Цинги Къадиласул 
МухIамадил вас Къади уна инсуда хадув капуразда тIаде. 
Гьесда ватула эмен хинаб рокъов гIодовги чIун, гьесда сверун 
руссун капуралги.  Гьалдаса ахIмакъаб иш дур дида кидаго   
бихьун букIинчIин, мун хехго тIадвуссинчIони,    рагъухъа­
би нахъруссинехъин ругин абуна Къадица инсуда. Капураз 
Къадиласул МухIамадида гьикъула гьав чи щивилан.Жиндир 
вас вугин  жаваб гьабула Къадиласул МухIамадица.  Васас 
абулеб бугин рагъухъабазда ракIалде ккун бугин  нужеца дун­
ги чIванин, гьелги нужеда тIаде гьужум гьабизехъин ругин, 
жинда гьел чIезаризеги  кIолебги гьечIилан абуна Къадиласул 
МухIамадица. ГьебсагIат капураз  гьесухъе гIарацги,  анкьго 
гIолохъанчиги кьола, гьевги рагъухъабазухъе  тIадвуссуна. 
Цинги Къадиласул МухIамадица витIула дов аманаталъе 
кьурав анкьавго тушав анцIила ункъо рагъухъангун цадахъ 
Дагалда абулеб росулъе. Гьел рагъухъабазда лъазабула, 
гьел аманаталъул чагIи щулаго ц1унеян. Цинги Къадиласул 
МухIамадица Ункъракьалъул къого  чи аскIове ахIула  ва 
гьезде амру гьабула  метер росулъе  айилан цо-цо ккун, 
кваназе жо, партал, хIажатабщинаб  босизе рачIараб хIи­
сабалда багьана-гIиллаги батун. Киналго росулъе лъугьараб 
мехалъ, нужер цояс питна багъаризабе, цинги гьезул 
рукъзабахъ рукIа  ниж тIаде щвезегIан. Метерисеб къоялъ  
гьел гIолохъаби  росулъе жанире лъугьуна ва  къватIахъ 
сверула жидеего  хIажатабщинаб тIалаб гьабулеб хIисабалда. 
Гьеб мехалъ гьезул цояс, силдисес, цо  пуланай чIужугIадан 
цIала бокьоехун. Гьеб мехалъ дой гIадан ахIдола ва гьелъул 
рос силдисесда тIад речIчIула. Гьениб ахIи–хIур бахъула. 
Капурал гьеб гъалмагъиралде руссараб мехалъ, бусурбабаз 
росдаде тIаде гьужум гьабула. Гьезда тIад рагъул цIа боркьула 
ва гьел щущахъ риххизарула. Гьезул гIемерисел лъутун цоги 
росабалъе рорчIула. Щвараб   давлагун  бусурбаби нахъе 
руссуна. Цониги хиянатаб квер гьез лъиданиги хъатIуларо, 
кIиябго росуги бухIула, давлагун гьелги нахъе рачIула. 
Гьенив гьезул  анцIила лъабго чиги шагьидлъула. Гьезда 
гьоркьов вукIуна машгьурав бодул цевехъан Силдиса 
Хизриги. 

Хабал лъаларедухъ тушбабазул ракьалда гьелги рукъула, 
гьениб  хирияб аятги цIалула.  Хушет абулеб росулъе щвараб 
мехалъ, аманаталъ рачIарал дол анкьавго чиги нахъе виччала. 
Аллагьасе рецц гьабулаго жалги нахъе руссуна. 

Нужеца пикру гьабе,  рагъуе гьезул бугеб гьунар, жи­
дер тадбир гьабизе имамги гьечIого, Аллагьасул нухда кин  
гьез захIмат бачараб, ракъун, къечон, квачан, макьу тун, 
чIаголъиялдаса хвел тIаса бищун. 

ГIага-шагарго 1242 сон. Гьеб соналъул ихдал, Да­
гъистаналъул росабалъ тIибитIула хабар Генуб абулеб росулъ  
шайихлъиялда дагIбаги  балев, шаригIаталде халкъги ахIулев, 
жинда ГъазимухIаммад абун  цIарги бугев, гIелмуги бугев, 
кашпуги бугев, квешлъиялдаса  лъикIлъи батIа-бахъизеги 
лъалев чи вугилан. Гьединан гьеб хабар тIатIалаго такрар­
лъараб мехалъ, гIадамазул ракIазе асар лъугьуна, гьесул хIал 
цIехезе гIадамазул цо-цо къокъаби гьесухъе уна, ва  гьеси­
еги мутIигIлъун, гьевги къабул гьавун,  тIадруссуна. Цинги 
гьелдаса хадув ГъазимухIамад сверула хьиндалазул роса­
балъ, хIатта жиндир гIелмияв устар ГьаракIуниса СагIидил 
росулъ. Гьес тезабула гьекъел-мехтел, рухIула расмиял 
тIахьал, шаргIалда хилипал расмиял бутIрул бетIерлъиялдаса 
рахъула, халкъалъул ишазда дибирзабиги тола, диналъе 
кIарчанлъи гьабуразе гIадлуги къвакIизабула. Бихьиназда 
лъазабула чалма къайилан,  руччабазда абула пардавал рай­
илан. Зикруги загьир гьабула, бокьарас гьесухъа накъшу­
бандияб тIарикъаталъул вирдги босула. ЗулмучагIазухъан 
загIипазе, пакъиразе, бечедал, боцIи бугел чагIазухъан жоги 
бащад гьабула. Гьев живго ГъазимухIамад абуни, вукIана 
жиндир заманаялда бергьарав гIалимчи. Зугьду варагI бу­
гев, гьес тIарикъат босун букIана Аллагьасул кIудияв вали 
къутIбу щаклъи гьечIев МухIамад Ярагъиясдаса. Гьелъ 
гIадамазул ракIал гьесде гьетIана, аза-азар мурид гьесда нахъ 
вилълъана. Цинги,  гIага-шагарго 1245 -1829 соназ гьев уна 
муридзабигун Аваристан улкаялде, ай хундерил тIалъиялда 
рещтIуна. Гьезул цониги чи гьесухъе вачIун вукIинчIо, гье­
зул хан Баху-бикаца изну кьечIого букIиналъ. Баху-бикае 
гьев гьениве вачIин цIакъ захIмалъула, щай абуни, гьев 
гьелда нахъ рилълъаразул цояв кколаан.  Гьел муридзабиги 
гьелъулги, гьелъул   инсулги боял цоязул цоял  кколаан. 
Гьединлъидал, гьелъ цIакъ ццин бахъун, Гъазимух1ама­
дихъе  кагъат хъвала: «Ле, дурго гьеб ахIмакъаб бетIерги 
цIунун, мунго вачIаралъуса нахъе айилан жиндир улкаялда 
питна багъаризабичIого». ГъазимухIамадица гьелъие жава­
балъе хъвала: «Ниж къватIире рахъун руго тIадегIанав Ал­
лагьасул калимат тIадегIан гьабизе ва Аллагьасул салат 
салам лъеяв аварагасул диналъе квербакъизеги. Гвангъа­
раб шаригIаталъул ва тIарикъаталъул лъимги тIаде тIун, 

исламалъул ракьалда бакараб питнаялъул цIаги свинабизе. 
Гьеб кIиялъулъго буго халкъалъе ракIал гIодоре риччай ва 
божилъи, зулму-пасалъиялъул бутIрул гIодорегIан гьариги. 
Нуж нижеда рази ругони, гьеб нужееги нижееги лъикIаб буго.
Ва амма нуж гьелда рази ратичIони, чара гьечIо жагьилияб 
ханлъиялъул чIухIиялъул кьучI биххичIого ва щайтIанияб 
гIамал чIухIиялъул лъар къотIичIого г1оларо». Гьес кагътил 
жавабги лъуг1изабула ТIадегIанав Аллагьасул хирияб кали­
малдалъун: «ТагIалав илла калиматин байнана вабайнакум 
ан ланагIбуду илла Ллагьу вала аттахиза багIзуна багIзан 
арбабан мин дуни Ллагьи». 

Гьаб кагъаталъул инкар цIикIкIин ва ракIал согIлъиги гу­
реб хIасил ккечIеб мехалъ, ГъазимухIамад Хунзахъ шагьарал­
де уна. Гьезул хабалазде щвараб мехалъ, хундерил кинабго 
агьлу гьесда данде чIола ва гъалмагъир гьабула, ва, гьев жин­
дир мурадги тIубачIого, тIад вуссун Генуб росулъ вачIуна. 
Гьелдаса хадуб ГъазимухIамад вахула Гумбет ракьалде. Гьез 
къабул гьавула, Аллагьасул диналда нахъ рилълъун, ислам 
тIибитIун, гIадлу билълъанхъула. Цинги гьев уна ГIанди ул­
каялде. ГIанди ва Гъагъалъ росабалъе  щвараб мехалъ, гьеб 
кIиябго росдал  агьлу данде чIун, гьев росулъе жаниве вичча­
ларо. Аллагьас инсанасда  тIадкъан гьечIин гьесда хIал ккараб 
гуреб жоян абун, ГъазимухIамад гьениса нахъе вуссуна. Гье­
сул гIадат букIана жиндие бергьенлъи щваниги щвечIониги  
батIалъи гьечIеб, ва гьес абулеб букIана кIарчанав чи вугилан 
жинда бажарулеб жо гьабичIого тарав чи абун, ва дармие къа­
рав чи кколин кIвар гьечIеб жоялда гIададаго къоял хвезару­
лев чийилан.

 Гьелдаса хадув ГъазимухIамад уна бусурбабазул къокъа­
гун Таргъу хъала бахъизе. Гьес,  гьужум гьабун, цо рахъ квер­
де босула. Гьенир гьесул гIолохъабазул цо тайпа шагьидлъу­
ла, хутIарал давлагун нахъе руссуна. ГъазимухIамад имам 
загьирлъун ункъабилеб соналъ гьев уна Бурав(Владикавказ) 
хъала бахъизе, гьенисанги хIилла-макру гьечIого тIадруссуна. 
Имам загьирлъун щуабилеб соналъ гIурусазул аскар 
рещтIула Эрпели магIарда (Гьеб ккола Генуб росдада тIаде 
баккараб мегIер). КIудияв сардарас амру гьабула кквезеги 
ккун ГъазимухIамадги жиндихъе вачеян ва Дагъистаналда 
питнадул цIаги свинабеян. Гьелъие сабаблъун ккана Гуржис­
таналдаса божарал базаргабазул  харбидаги  рекъон, Баху-
Бикаца жиндие кумекалъе боял ритIеян гьарун  Тифлисалде 
сардарасухъе битIараб кагъат. Кагътида хъван  буго: «Генуб 
росулъ ваккун вуго жинда Гъузумала абун цIар бугев чи. Гьес 
гIадамал, шагьарал, росаби гьалаг гьарун, пасалъи гьабулеб 
буго»,-абун. Сардарас, Бахубикал гьариги къабул гьабун, 
гьелъие кумекалъе аскарал ритIула.

Гьеб магIарда аскарал рещтIун хадуб, ГъазимухIамад 
имамас Дагъистаналъул агьлуялде ахIи бала. РекIелъ иман 
бугевщинав чи гьениве вачIуна  ва гендерил къваридаб 
кIкIалахъ рагъуе бакI хIадурула, кьурабалъ ва  мугIрузда 
рагъухъаби бакI ккун чIола. КIк1алахъ жаниб гьитIинабго 
хъала бала имамги  цо хасал бахIарзалги жанир рукIине. 
КIиябго къокъаялда гьоркьоб рагъул цIа боркьула. Кьвагьи-
гIанхъиялъ кIк1аламухъ гъугъадула. Гьаригьун ккун 
гIурусазул аскар гьеб хIалалда тIаде-тIаде къала.  МугIрул 
кьураби кинниги бусурбабазул рагъухъабиги щулаго чIун 
рукIуна  Аллагьасул нухда рухIал кьезе къачIан, жидер чурх­
дузда барахщичIого, тIадегIанав Аллагьасул рахъалдаса ша­
гьадаталъул даража тIалаб гьабун, абадияб, лъугIиго гьечIеб 
Алжан щвеялда ракIги чIун. Цо чанго нухалъ солдатал хъала­
ялде тIаде гъола. Хъаладулъ жанир ругез гьел гъурула, хIатта 
гьениб  лъецацин капурзабазул бидул кьер босун  букIана. 
Цинги капураз хъала сверун ккола. Гьенир  жанир рукIуна 
имам ГъазимухIамадги  гьесул гьалмагъзаби Шамил, жиндир 
шугьрат бицичIониги лъалев, Харахьиса гIалим ХIажигIали, 
Игьалиса кIудияв гIалим СагIид, Генуса кIудияв будун, гьел 
гурел цогидалги  гIалимзаби. Капураз хъала сверун ккведал 
жал гьенисан рорчIизе гьечIеблъи лъараб мехалъ гьез, Алла­
гьасул нухда рухIал кьезе тIаса бищун,  ният бацIцIад гьа­
бун, тIоцебе хвалчен  бахъун капуразда тIаде кIанцIула Ша­
мил.  Хвалчаца капуралги гъурун, анцIила кIиго  ругъунги 
черхалда щун, гьев гьезухъа ворчIула. Гьесда хадурго гьел  
цо-цо ккун капуразда тIаде кIанцIула. Цо-цоязе, Харахьиса 
ХIажигIали ва Игьалиса СагIид гIадиназе, гьениб шагьид­
лъи щола, цо-цоял абуни, хвалчабаз нух бахъун, къватIире 
рорчIула. Амма живго имам, чIаголъиялдаса шагьадат 
тIаса бищун, капуразде тIаде кIанцIула ва  жиндир къуват 
тIагIинегIан вагъула, Аллагьас гIилиюналде гьесул рухIги 
борхула. Имамасул къаркъалаги босун гIурусалги Генуб ро­
сулъе тIадруссуна, бусурбабиги пашманго нахъе уна. Щибаб 
рецц тIадегIанав Аллагьасе буго жиндир хIукму къарзалъе 
нахъе чIвай гьечIев, жиндие бокьараб жо бокьухъе гьабулев. 
 Гьесда хадув, 1251 соналъ (1835с.) Дагъистаналда дин цIи 
гьабизе имамлъун вахъула ГьоцIалъа ГIалискандил вас 
ХIамзатбег. Гьев вукIана бахIарчияв, къвакIарав, хIатта 
бахIарчилъиялъул   рахъалъ киназего мисалияв. 
      Халкъ мутIигIлъун гьесда нахъ билълъана, амма гъараяб 
заман букIун гьев гIемералъ имамлъун хутIичIо. Зулму гьа­
бун чIван, жинда тIадегIанав Аллагь гурхIаяв, Аллагьасул 
мадугьалихъе ана. ХIамзат имам  чIваялъе сабаблъун ккана 
жиндирго богун Аваристаналде щварав гьес ГIумаханил яс 
Баху-бикадаса  жинда мутIигIлъун хьвадизе тIалаб гьаби. 
Гьелда  гьей  разилъичIеб мехалъ, ХIамзатица къасд гьабу­

на гьейги гьелъул лъималги тIагIинарун, Хунзахъ шагьар 
кодобе босизе.  Гьесул  пикру бичIчIарай Баху-бикаца  ша­
гьаралъул агьлуялда цебе мушавара гьабула. Гьез гьелда 
абула сабаялъул агьлуялъ жидер ханалда абураб гIадин: 
«Ниж гучал ва  къуватал руго, дуца малъараб гьабизе ниж 
хIадуралги руго». Гьеб мехалъ Бахубикаца рагъуе кутакаб 
хIадурлъи гьабула, шагьарги мухIканго щула гьабун, рагъуе 
къачIан ч1ола. 
   ТIолго бусурбабазда гьоркьоб гьаб гIаммаб питнаялъ 
кIудияб пасалъи ва  лъугIиго гьечIеб хIусуд гьабизе букIин 
лъараб мехалъ, Аллагь жидеда гурхIаял кIудиял гIалимзабаз, 
бодул церехъабазе вагIза-насихIат гьабун хадуб, кIииябго 
къокъа  маслихIаталде бачIуна тIолго Аваристан имамас­
да   мутIигIлъун, шаригIаталъ малъухъе букIине, Баху-би­
каги жиндирго ханлъиялда тезе,  гьелъ жиндир  кIиявго вас: 
ГIумахан ва Нуцалхан ХIамзатихъе ритIизе маслихIат щула 
гьабизе ва  гьелъие божилъи щун хадуб кIиявго васасе хи­
янат гьабичIого букIине, кIиго кIудияв гIалимчи Хъварщи­
са Загъаласда ва КIаратIаса Къурбанил вас Гъазиясда  цеве 
ХIамзат имамас кутакаб гьаги гьедун. Гьев кIиявго гIалимчи 
вачIуна Баху-бикал кIиявго васги вачун гьезул гьалмагълъи 
Аваристаналъул къади гIалим НурмухIамадгун цадахъ ХIазат 
имамасухъе. ХIамзат имамас хIурмат-хъатир гьабун, къабул 
гьарун гьел жиндирго чадиралъуре рачуна, гIадамалги ча­
диралдаса рикIкIад гьарула. Цинги кIиявго гIалимчи чади­
ралъуса къватIире рахъуна. Гьелгун мушаваралда вукIун ха­
дув ХIамзатги гьениса къватIиве вахъуна, какие чуризе унев 
хIисабалда кодоб парчигун. Гьеб Аллагьасда лъикI лъала. 
Гьеб заманалда гьениб жаниб кьвагьи-гIанхъи бахъула. Баху­
бикал кIиявго васги гьезул гьалмагълъиги   ХIамзатил гьал­
магълъигун цоцалъ рагъун, чIван лъугIула, рикIкIад ругел 
гIадамал хIайранго хутIула. ХIамзат, кьер хисун ккун, хехко 
тIаде вачIуна гьаб ахIи-хIур   щибилан абун, ва , лъугьа-бахъ­
араб бихьидал, пашманго гIодобе бетIерги къулун хутIула. 
РакIелъ бугеб балъголъи лъалев цохIо Аллагь тагIала гурони 
гьечIелъул. ХIамзат имамас дов кIиявго рехсарав гIалимасе  
гIузру бачIун абула, гьаб лъугьа-бахъин жинда лъан жиндир 
ишараталъ ккараб жо гурилан. КIаратIаса кIудияв гIалимчи 
Гъазияв гьесда гIайиб чIван хъачIго кIалъала ва богун на­
хъе уна. Дол чIварал чагIиги  гIицI гьарун,  гIадамал хьва­
дулеб нухде рехун тун рукIуна. Нахъисеб  къоялъ Баху-
бикаги гьелъул гьитIинав вас Булатханги ккун рачIуна,  вас 
Булатхан  гIурулъе рехула, гьелъул инсул вац Сурхайханги 
чIвала. Гьаб лъугьа-бахъиналъ ХIамзатбегидаса гIадамазул 
ракIал тIурула, гьуинаб лъим хIабургъула. Гьесда ракIалде 
ккола заманаялъ гьеб бацIцIалъилилан, амма бацIцIалъун, 
тIокIкIун хадубги, хIабургъи камун букIунарелъул, имамас 
Хунзахъ  ханзабазул рокъоб чIейги гьабула.
     Хундерил агьлуйин абуни, ХIамзат чIвазе хIиллаялъе 
данде руссула. Лъица имам чIвазе вугилан абураб суалалъе 
ХIажимурадил вас ГIусманица абула имам жинца чIвалин, 
гьев жиндие теян. Гьев ккола ГIусмание каранзул вацги. 
ГIусмание гьез заманги цIала рузман къоялъ ХIамзат имам 
мажгиталъуве какде вачIунеб гIуж. ХIиллачагIаз заман 
цIараб къоялъ ХIамзат имам мажгиталъув жаниве лъугьун 
вачIаравго, ГIусманица гьесул каранда речIчIула таман­
ча: -«Ма, хIама!»,- янги абун.  АскIов вукIарав Хунзахъа 
ХIажиясул МухIамадица ГIусманил каранда речIчIула: «Ма, 
хIама, дуеги!»,-янги абун. Гьев кIиявго чIван хадуб, мажги­
талда жаниб кIиябго къокъадул  анцIила анкьго чи чIвала. 
Гьеб къоялдаса хадуб, Аллагьасул хIикматалда, аваразул 
ханлъи бикьун лъугIуна ва тIагIуна.  Гьелдаса  кIиго сон 
ун хадуб, Гъазигъумукъазул хан Асланханил кагъат бачIуна 
Хъварщиса Загъаласухъе ва КIаратIаса Гъазиясухъе кIиявго 
жинда тIаде щвайилан, рихьизеги бокьун бугин, жал роху­
леб сайгъатги бугин жиндир жидеейилан. КIаратIаса Гъазияв 
гьесухъе уна. Асланханас гьев цIакъ кIодо гьавун, хIурмат 
гьабун рещтIинавула, кваназе  батIи-батIиял нигIматал кьо­
ла, жиндирго  тахида гIодовги чIезавун хъулухъ гьабула, хъу­
лухъалъе чагIиги тола. Макру гьабун гьесул бетIер къотIула. 
Аллагь жинда гурхIаяв гьев вукIана  жиндир заманаялда 
рагъухъабазул бутIрузул цояв, бергьарав гIалимчи. Аллагьас 
гьесул рухI тIадегIанаб Алжаналде ккезабеги, гьесул хабада 
Аллагьас рахIматалъул цIадалги райги. Амма Хъварщиса За­
гъалас, ТIинди росулъе щведал, гьезул чIахIиялгун гIакълу 
дандбала. Гьез  гьесда абула   нахъегIанав ва макруяв  Ас­
ланханиде тIаде унгейилан. Гьезул гIакълуялдаги разилъун, 
Загъалав   нахъ вуссуна, ва къосарасул макруялдаса хвасар­
лъула.
   Гьаниб дица рехсарабщинаб ккола Шамил имамасул 
заманаялде щвезегIан, дун квешабги лъикIабги  батIа бахъизе 
лъалел соназде вахинегIан ккарал къокъго хъварал лъугьа- 
бахъинал.
 
   Материал данде гьабуна Гьигьалъа ЗулхIужал  
МухIамадица, гIарабалдаса таржама гьабуна Цихалахъа 
ГIумарил МухIамадица.

Гьигьалъа  ИманмухIамадил  хроникаялдаса
  2

Пенсионный фонд разъясняет

Конкурс

Управление образования извещает о проведе­
нии конкурса и приеме документов для участия 
в конкурсе на замещение вакантной должности 
руководителя муниципального бюджетного об­
щеобразовательного учреждения «Сильдинская 
СОШ».

Право на участие в конкурсе имеют граждане 
Российской Федерации, имеющие высшее про­
фессиональное образование по направлениям 
подготовки «Менеджмент», «Государственное 
и муниципальное управление», «Управление 
персоналом» и стаж работы на педагогических 
должностях не менее пяти лет, или высшее про­
фессиональное образование и дополнительное 
профессиональное образование в области госу­
дарственного и муниципального управления или 
менеджмента и экономики, и стаж работы на пе­
дагогических или руководящих должностях – не 
менее пяти лет и подавшие документы в соответ­
ствии с требованиями Положения об организа­
ции и проведении конкурса на замещение вакант­
ной должности руководителя образовательного 
учреждения.

 Прием документов, выдача бланков заявле­
ния, личного листка по учету кадров, согласия на 
обработку персональных данных осуществляют­
ся по адресу: Цумадинский район, селение Аг­
вали с понедельника по пятницу с 9.00 до 13.00 
час., с 14.00 до 18.00 час. 

Контактное лицо: заместитель начальни­
ка МКУ «УО» МР «Цумадинский район» Аб­
дусаламова Зайнаб Абдулхамидовна, телефон 
89604141856. 

Начало приема документов для участия в 
конкурсе в 12 час. 00 мин. 19 октября 2020 г., 
окончание – в 17 час 00 мин. 19 ноября 2020 г. 

 Подведение итогов 1 этапа конкурса состо­

ится по истечении 5 дней со дня окончания при­
ема документов.

 Для участия в конкурсе гражданин представ­
ляет следующие документы: 

1.Заявление установленной формы.
2.Личный листок по учету кадров, фотогра­

фию 3*4 см.
3.Копию паспорта.
4.Собственноручно заполненное и подписан­

ное резюме с подробным указанием мест преды­
дущей работы, библиографическими данными, с 
приложением фотографии (4х6).

5.Заверенные работодателем копии трудовой 
книжки, либо копии трудовой книжки с предъяв­
лением оригинала (для нетрудоустроенных граж­
дан).

6.Копии документов о профессиональном об­
разовании, дополнительном профессиональном 
образовании с предъявлением оригинала.

7.Согласие на обработку персональных дан­
ных.

8.Справку о наличии (отсутствии) судимо­
сти, в том числе погашенной и снятой, и (или) 
факта уголовного преследования либо о прекра­
щении уголовного преследования.

9.Медицинскую справку установленной за­
конодательством формы. 

10.Справку о доходах, расходах, об имуще­
стве и обязательствах имущественного характе­
ра. 

 Положение о проведении конкурса на заме­
щение вакантной должности руководителя об­
разовательного учреждения  района размещено 
на официальном сайте МКУ «УО» МР Цумадин­
ский район» https://agv.api.siteuo.ru и на сайте МР 
«Цумадинский район» http://www.mo-tsumada.
ru/.

Замещение  вакантной должности

ГУ- УОПФР по РД в Цумадинском районе 
сообщает что Банк России принял решение 
продлить срок перевода всех пенсионеров на 
карты национальной платежной системы «Мир» 
до конца года. 

Большинство пенсионеров уже переведены 
на систему «Мир» и пользуются, но часть по 
каким-то причинам еще не перешла. Принято 

решение дать им срок до 31 декабря 2020 года. 
Ранее планировалось, что пенсии и 

государственные пособия можно будет получить 
только на карту «Мир» с октября. Требование не 
распространяется на тех, кому деньги зачисляют 
на сберкнижку или доставляют домой, они будут 
получать выплаты по прежней схеме.

Уважаемые жители респуб­
лики Дагестан!

Поставщик газа ООО 
«Газпром межрегионгаз Ма­
хачкала» предупреждает, что 
использование в быту несер­
тифицированного газового 
оборудования может привести 
к значительным негативным 
последствиям. Как показывает 
статистика, количество нес­
частных случаев, связанных с 
несанкционированной газифи­
кацией и нарушением правил 

использования газового обо­
рудования, ежегодно растет. 
Многие по-прежнему про­
должают подвергать свои 
семьи, семьи соседей риску 
и самовольно устанавливают 
газовое оборудование не соот­
ветствующее требованиям га­
зопотребления. Не меньшую 
угрозу представляет само­
вольная прокладка газопро­
водов, как к частным домам, так 
и к коммерческим объектам, 
тепличным и птичным хоз­
яйствам. 

Учитывая повышенную 
опасность подобных деяний, 
наказание за повторные случаи 
самовольного подключения 
было ужесточено федеральным 
законом № 229 от 29.07.2018. 
Если прежде виновник уже был 

подвергнут административному 
наказанию, но при этом 
вновь совершил врезку в 
газопровод, ему грозит уголов­
ная ответственность по 
части 1 статьи 215.3 УК РФ. 
Максимальное наказание, пре­
дусмотренное санкциями да­
нной статьи – лишение свободы 
на срок до двух лет. 

ООО «Газпром межре­
гионгаз Махачкала» обращается 
ко всем жителям Республики 
Дагестан с просьбой не ис­
пользовать самодельное, не­
сертифицированное газовое 
оборудование, а также кате­
горически запрещает само­
вольную врезку в газопроводы. 

Пресс-служба ООО «Газ
пром межрегионгаз Махач
кала»

Использование несертифицированного газового 
оборудования может привести к трагедии 

Древняя мудрость гласит 
«Велик тот учитель, который 
исполняет дело, чему учит, владеет 
всеми секретами своей профессии, 
потому что добросовестно и 
успешно проходит все ее ступени». 
Гаджиева Зайнаб Шамхаловна 
- учитель родного языка и 
литературы, талантливый педагог, 

прекрасной души человек. Уже 45 
лет работает  она в Гигатлинской  
средней общеобразовательной 
школе.  Обобщает ценнейший 
опыт своих старших коллег и свой 
собственный, изучает новейшие 
достижения педагогической науки, 
так как учителю необходимо идти 
в ногу со временем, а времена 
так быстро меняются. Принцип 
ее работы - осторожно и бережно 
помочь юному дарованию рас­
крыться, вселить в него уве­
ренность, дать почувствовать свою 
самоценность. Одно из мощнейших 
орудий анализа мира - слово, 
поэтому Зайнаб Шамхаловна  учит 
владеть им, а через него владеть и 
мыслью.  

В 1973 году она окончила  
Буйнакское педагогическое учи­
лище,  а в 1980 году  закон­
чила   филологический факультет 

Дагестанского государственного 
университета. Добрая и стро­
гая одновременно, все знает и все 
умеет, а главное, может пробудить 
интерес детей к учебе, к познанию 
нового и неизведанного, спо­
собна каждый урок сделать 
интересным и нескучным. В 2020 
году за эффективную работу по 
обучению и воспитанию учащихся  
Гаджиева награждена  Почетными 
грамотами администрации района 
и управления образования.  Свой 
высокий профессиональный уро­
вень педагог подтвердила  также, 
получив высокое звание «Почетный 
работник общего образования РФ»

 Для Зайнаб Шамхаловны 
важна работа с одаренными детьми. 
Таланты есть почти в каждом ее 
классе. Ее ученица Макагаджиева 
Асият стала победителем  рес­
публиканской олимпиады по 
родному языку в 2019 году и  
второе место на  той же олимпиаде 
в 2020 году. Также  призерами  
республиканских конкурсов чте­
цов на аварском языке стали ее 
ученицы:  Магомедова Ашура 
(2017), Шамилова Муи (2018),  
Магомедова Амина (2019) и  
Газимагомедова Мадина(2020).

Достижениям своих учени­
ков педагог радуется больше, 
чем своим. Зайнаб Шамхаловна  
принимает активное участие в 
общественной жизни района и 
системы образования, участвовала 
и становилась призером районных 
этапов республиканских конкурсов 
«Лучший учитель родного языка» и 
«Учитель года». 

Пусть растет ваш творческий 
потенциал, увеличиваются доходы 
и улучшается качество жизни 
во всех сферах! Спасибо за труд 
учителя и терпение, с которым вы 
относитесь к детям!

       Патимат Муртазалиева                                                  

Ахираб заманалда райцентралда  рищни-къул балел бакал цIун, све­
рухълъиго чорок гьаби  цIикIкIунеб буго. Гьединаб ахIвал-хIал ккун буго 
гьеб нахъе баччунеб машина хун букIиналъ. Гьеб лъалеб бугониги, цо-цо 
гIадамазги рищнидул цIурал пакетал ралел руго  баказда аскIоре. Бегьу­
ларищ, гьеб суал роцIинегIан,  гIадамаз жидерго рищни-къул пастIабахъ 
бухIизе ва ракьулъ бахчизе?! 

Машина хун бугин абун, кигIаналъха гIадамазги  яхI гьабилеб..? 
Гьаб сураталда рихьулел баказда  жаниб бугеб  рищни-къул нахъе 

баччичIого  моцI унеб бугилан абуни,  мекъи ккезе ратиларо. Лъазе бокьи­
лаан  щиб гьабизедай ракIалда бугеб гьеб иш тIаде босараб "Дагъэкосити" 
ОООялъул  нухмалъулезда ва районалда ругел гьезул вакилзабазда. 

                                                                               
                                                                              Заур Бадрудинов

ГIемер бицун чIалгIараб  хабар
Цоги  нухалъ

 Прекрасной души человек


